
Soalan 1 hingga soalan 5.

Baca petikan di bawah dengan cermat, kemudian jawab soalan-soalan berikutnya.



Kepada sesetengah pelajar, cuti sekolah beerti masa untuk melupakan terus pelajaran. Anggapan ini tidak betul. Sebenarnya cuti sekolah ialah masa yang diberikan kepada para pelajar untuk berehat sambil menenangkan fikiran akibat terlalu penat belajar. Di samping itu masa cuti merupakan masa yang paling sesuai untuk mengulang kaji pelajaran.



Lawatan, perkelahan, menziarahi saudara-mara merupakan cara untuk menenangkan fikiran. Untuk itu, pada musim cuti yang lalu saya balik ke kampung. Di kampung, saya dapati suasananya amat berbeza dengan di bandar. Udara di kampung bersih dan nyaman, manakala di bandar udaranya tercemar, kering. Hal ini demikian kerana kampung saya dikelilingi pokok-pokok. Pokok-pokok membantu menurunkan suhu di persekitaran.



Saya pulang ketika musim buah-buahan. Bangun pagi saya terus mencari buah durian yang gugur dan mengumpulkannya di suatu tempat. Oleh sebab buah itu terlalu banyak, datuk saya menjualnya kepada peraih. Mana-mana yang lebih kami makan.

1.
Apakah anggapan yang salah tentang cuti sekolah ?


A.
Cuti sekolah bererti cuti daripada membaca buku dan mengulangkaji pelajaran.


B.
Cuti sekolah adalah masa untuk melancong.



C.
Cuti sekolah masa yang baik untuk melawat kaum keluarga.


D.
Cuti sekolah perlu diisi dengan kegiatan yang berfaedah.

2.
Pada pendapat penulis, mengapakah para pelajar perlu diberikan masa cuti ?


A.
Supaya para pelajar dapat mengulang kaji pelajaran.


B.
Supaya para pelajar menggunakan masa itu untuk belajar sekuat mungkin.


C.
Supaya para pelajar dapat menenangkan fikiran.


D.
Supaya para pelajar menenangkan fikiran, di samping mengulang kaji pelajaran.

3.
Bagaimanakah caranya untuk menenangkan fikiran ?


A.
Dengan menjengah saudara-mara.

B.
Dengan menyertai lawatan, berkelah.


C.
Dengan balik kampung.


D.
Dengan melawat, berkelah dan menziarahi kaum kerabat.

4.
Mengapakah udara di kampung bersih dan nyaman ?


A.
Kerana di kampung terdapat banyak pokok.
B.
Kerana di kampung tidak ada kilang.


C.
Kerana persekitaran di kampung lebih cantik.
D.
Kerana di kampung tidak a da kilang dan kenderaan.

5.
Maksud peraih dalam petikan di atas ialah


A.
pemilik dusun
B.
pembeli durian
C.
penjual durian
D.
pemborong

Soalan 6 hingga soalan 10.

Baca petikan berita di bawah dengan cermat, kemudian jawab soalan-soalan berikutnya.

ALOR GAJAH – Pesta Pantai Tanjung Bidara yang diadakan setiap tahun kini semakin popular di kalangan pelancong dari dalam dan luar negeri. Pada tahun ini, pesta tersebut diadakan selama dua hari dan dianjurkan oleh Majlis Daerah Alor Gajah dengan kerjasama jabatan-jabatan kerajaan dan swasta.


Banyak acara telah diadakan sepanjang tempoh pesta itu. Antara acara yang diadakan ialah tarik tali dalam air, tangkap itik, pertandingan berkayak, dan pertandingan melukis. Pertandingan melukis diadakan khusus untuk kanak-kanak sekolah, sementara acara lain untuk orang dewasa.


Pengerusi Pesta, Encik Osman Rashid, mengatakan bahawa pesta kali ini memeriahkan lagi perayaan ‘Melaka Menjelang 600 Tahun’. Beliau berpendapat, usaha itu bukan sahaja untuk meningkatkan kerjasama antara jabatan-jabatan kerajaan. malahan mewujudkan perhubungan baik antara kakitangan kerajaan dengan orang ramai. Di samping itu, pesta tersebut akan menarik lebih ramai pelancong datang ke Tanjung Bidara.


“Ini kerana Tanjung Bidara mempunyai pantai yang indah dan bersih. Tambahan pula tempat penginapan di sini murah,” katanya lagi.

6.
Siapakah penganjur Pesta Pantai Tanjung Bidara ?


A.
Majlis Daerah Alor Gajah dan pihak swasta.



B.
Majlis Daerah Alor Gajah, dan jabatan-jabatan kerajaan.


C.
Majlis Daerah Alor Gajah, pihak swasta, dan jabatan-jabatan kerajaan.


D.
Encik Osman Rashid.

7.
Semua acara berikut untuk orang dewasa kecuali


A.
Tarik tali dalam air


B.
Tangkap itik


C.
Pertandingan melukis


D.
Pertandingan berkayak

8.
Apakah kenyataan yang tidak benar tentang pesta tersebut ?


A.
Pesta tersebut menarik ramai pelancong dari dalam dan luar negeri.


B.
Pesta tersebut diadakan sempena ‘Melaka Menjelang 600 tahun’.


C.
Pesta tersebut meningkatkan hubungan baik kaki tangan kerajaan dengan rakyat.


D.
Pesta tersebut diadakan dua kali setahun.

9.
Apakah tarikan pelancong ke Tanjung Bidara ?


A.
Pantai itu amat cantik dan bersih.









B.
Pantai tersebut cantik, bersih, dan tempat penginapannya murah.


C.
Kemudahan penginapannya yang murah.


D.
Banyak acara diadakan sepanjang masa di pantai itu.

10.
Berikut ialah contoh tempat penginapan kecuali

A.
chalet

B.
dangau

C.
hotel

D.
rumah rehat

Soalan 11 hingga soalan 15.

Baca dialog di bawah dengan cermat, kemudian jawab soalan-soalan berikutnya.

Nabil
:
Hei, jauh berfikir nampaknya! Ada rancangan menarik ke ?

Tumin
:
Nabil, terkejut aku. Aku sedang fikirkan apa yang hendak dibuat dalam masa cuti nanti.

Nabil
:
Betul juga tu. Cuti semester tiga minggu ini membosankan kalau kita tidak membuat sesuatu.



Cuti lepas kita mengembara ke Pantai Timur. Tahun ini kalau kita ke Selatan pula, bagaimana ?

Tumin
:
Itu satu cadangan yang baik juga, tetapi aku rasa kali ini kita cari duit poket sedikit. Boleh juga kita beli buku-buku 

tambahan sebagai persediaan UPSR nanti.

Nabil
:
Kalau begitu aku ada satu rancangan. Apa kata kalau kita sewakan pelampung kepada para pelancong. Dalam musim 

cuti pelancong memang ramai berkunjung ke pantai.

Tumin
:
Bagus cadangan itu. Pantai Teluk Batik cuma dua kilometer dari rumah kita. tetapi tentang modalnya pula bagaimana ?

Nabil
:
Minta sahajalah dengan ibu bapa kita. Nanti kita bayar balik.

Tumin
:
Aku dah tanya stesen minyak dan kedai tayar. Mereka sedia menjual tiub lori atau bas dengan harga RM3.00 setiap 

satu.

Nabil
:
Kalau macam itu kita keluarkan modal sebanyak RM30.00 seorang. Setuju tak ?

Tumin
:
Tiga puluh ringgit tu banyak sangat. Dua puluh ringgit sudahlah. Nanti perniagaan sewa kita maju kita boleh tambah 

modal.

Nabil
:
Kalau macam itu sebaik sahaja cuti bermula, kita terus membeli pelampung-pelampung itu. Hari minggu kita sudah 

boleh mulakan perniagaan kita.

Tumin
:
Baiklah. Marilah kita pergi. Nanti lewat masuk kelas.

11.
Apakah yang dibincangkan oleh Tumin dan Nabil ?


A.
Tentang masalah wang saku.


B.
Tentang pelancong yang akan datang ke pantai pada masa cuti semester.


C.
tentang rancangan semasa musim cuti sekolah.


D.
Tentang persediaan menghadapi UPSR.

12.
Ke manakah mereka akan menghabiskan masa pada musim cuti sekolah nanti ?


A.
Pantai Timur



B.
Selatan






C.
Pantai Teluk Batik



D.
Tidak ke mana-mana


13.
Berapakah jumlah modal yang dikeluarkan oleh mereka ?


A.
RM3.00

B.
RM30.00
C.
RM0.30

D.
RM40.00

14.
Apakah tujuan Tumin mencari duit poket ?


A.
Kerana hendak membantu kewangan keluarga.


B.
Kerana mereka hendak membeli buku-buku tambahan.


C.
Kerana hendak membayar yuran peperiksaan UPSR.


D.
Kerana tidak mahu menyusahkan ibu bapa.

15.
Di antara yang berikut, Yang manakah tidak benar ?


A.
Mereka murid Tahun Lima.










B.
Nabil mencadangkan mereka mengembara.


C.
Pantai Teluk Batik tidak jauh dari rumah mereka.


D.
Perbualan itu berlaku di rumah.

Soalan 16 hingga soalan 20.

Baca petikan di bawah dengan cermat, kemudian jawab soalan-soalan berikutnya.

Berikut adalah sebahagian cacatan harian Encik Syukur, pegawai Perhilitan.

Sabtu, 24 Mei 1995

Pagi
-
Menerima panggilan daripada seorang nelayan. dia melaporkan telah melihat seekor buaya di pantai Selat Tebrau.


-
Kami berkejar ke tempat itu. Terpaksa meminta kerjasama pasukan Kastam Tanjung Puteri untuk meronda Perairan Selat 

Tebrau. berjaya mengesan buaya tembaga yang besar.

Petang
-
Kembali ke ibu pejabat. Kami bertungkus lumus menyiapkan sebuah perangkap. Perangkap empat segi itu dibuat 

daripada dawai. Lewat petang barulah perangkap berukuran 3 meter x 4 meter itu dapat disiapkan.

Ahad, 25 Mei 1995.

Pagi
-
Ke Selat Tebrau. Dengan menggunakan teropong kami memerhatikan pergerakan reptilia itu. Ini bagi menentukan 

kawasan pergerakan reptilia itu dan seterusnya meletakkan perangkap itu. Sekali lagi saya nampak buaya itu berenang-renang.

Petang
-
Perangkap dimasukkan ke dalam lori dan diangkut ke pantai Selat Tebrau. Perangkap dibawa ke tengah selat dengan 

menggunakan bot polis.


-
Perangkap diikat dengan beberapa buah pelampung. Umpan ayam diletakkan di dalamnya. Kami memerhatikan 

perangkap itu dari masa ke semasa dari dalam bot yang berlabuh kira-kira 200 meter dari perangkap itu.


-
Kira-kira pukul lima petang, kelihatan pelampung itu tenggelam timbul menandakan buaya itu telah memasuki 

perangkap itu.

Malam
-
Perangkap diangkut ke pejabat Kastam Tanjung Puteri. Orang ramai berpusu-pusu untuk melihatnya. Buaya tembaga 

sepanjang 4 meter itu dibawa ke pejabat Perhilitan sebelum dihantar ke Zoo Johor.

16.
Siapakah yang mengesan kemunculan buaya di Selat Tebrau ?


A.
Pegawai Kastam di Tanjung Puteri.

B.
Penduduk Tanjung Puteri.


C.
Seorang nelayan.



D.
Pegawai Perhilitan.

17.
Selat Tebrau ialah selat yang memisahkan Johor dengan _______________________.


A.
Singapura
B.
Pulau Tioman
C.
Tanjung Puteri
D.
Pulau Sumatera

18.
Apakah yang dibuat oleh pegawai itu pada petang Sabtu, 24 Mei itu ?


A.
Meronda perairan Selat Tebrau.


B.
Membuat sebuah perangkap dawai.


C.
Berjumpa dengan pegawai kastam Tanjung Puteri.


D.
Mencari nelayan yang membuat laporan tentang buaya itu.

19.
Mengapakah pemerhatian perlu dilakukan di kawasan perairan itu pada pagi Ahad ?


A.
Menentukan tempat yang sesuai untuk menahan perangkap.


B.
Menentukan cara reptilia itu bergerak.


C.
Menentukan kebenaran laporan tentang buaya itu.


D.
Mengetahui tempoh pasang surut air selat itu.

20.
Apakah tujuan pelampung-pelampung itu ditambatkan pada perangkap itu ?


A.
Supaya perangkap itu tidak tenggelam.


B.
Untuk menentukan buaya itu telah terperangkap.


C.
Untuk memudahkan umpan dimasukkan ke dalam perangkap.


D.
Untuk menarik perhatian reptilia itu.

Soalan 21 hingga soalan 30.

Pilih jawapan yang paling sesuai untuk mengisi tempat kosong dalam ayat-ayat di bawah.

21.
Pihak Kastam telah ___________________ barang-barang penyeludupan yang dibawa masuk dari negara jiran.


A.
merebut

B.
merampas
C.
mematikan
D. 
menumbangkan

22.
Pakar bom itu berjaya _____________________ bom itu daripada meletup.


A.
menumpaskan
B.
menewaskan
C.
mematikan
D.
menumbangkan

23.
Pak Ali menjual ____________________ tanamannya kepada taukeh.


A.
faedah

B.
untung

C.
guna

D.
hasil

24.
Asmat telah ____________________ oleh guru besar ke biliknya kerana selalu ponteng sekolah.


A.
dipanggil

B.
diajak

C.
dijemput

D.
dipelawa

25.
Budak-budak itu terus bermain _________________ hujan turun dengan lebat.


A.
manakala
B.
semenjak

C.
walaupun
D.
tetapi

26.
Anita baru sahaja kematian ayah dan ibunya. ______________________ dia tetap tabah.


A.
Di samping itu
B.
Namun begitu
C.
Kalau begitu
D.
Oleh kerana

27.
Majikan syarikat itu hanya mengambil _______________________________ mereka sahaja untuk bekerja di sana.


A.
darah daging
B.
buah hati
C.
anak angkat
D.
murah hati

28.
Orang  itu berasa _________________________ apabila semua anak-anaknya tidak mempedulikannya lagi.


A.
buah hati
B.
naik darah
C.
anak angkat
D.
 jauh hati

29.
Razak makan _______________________ roti dan _________________________ epal ketika sarapan pagi.


A.
seketul.....seu;las
B.
sekeping...sebiji
C.
sekerat....seulas
D.
seketul....sebiji

30.
Akmal membeli _________________________ kasut dan dua _________________________ baju ketika membeli-belah semalam.


A.
sekotak...pucuk
B.
sehelai...pasang
C.
sekeping...utas
D.
sepasang.....helai

Soalan 31 hingga soalan 32.

Pilih perkataan berlawan yang paling sesuai bagi perkataan yang bergaris.

31.
Lembu jantan Pak Daud telah mati dilanggar lori.


A.
perempuan
B.
gadis

C.
betina

D.
perawan

32.
Datuk selalu sakit semenjak nenek meninggal dunia.


A.
kuat

B.
sihat

C.
selesa

D.
letih

Soalan 33 hingga soalan 34.

Pilih perkataan yang paling sesuai untuk menggantikan perkataan yang bergaris.

33.
Negara kita sudah bebas dari tangan penjajah.


A.
merdeka

B.
aman

C.
hilang

D.
damai

34.
Orang kaya itu sungguh kedekut dan tidak pernah menderma kepada orang miskin.


A.
kejam

B.
bakhil

C.
zalim

D.
pemurah

Soalan 35 hingga soalan 36.

Pilih ayat yang menggunakan tanda baca yang betul.

35.
A.
Cikgu Azman bertanya. “Roslan mengapa kamu selalu tidur di dalam kelas.’


B.
Cikgu Azman bertanya,”Roslan mengapa kamu selalu tidur di dalam kelas.”


C.
Cikgu Azman bertanya “Roslan mengapa kamu selalu tidur di dalam kelas.”


D.
Cikgu Azman bertanya,”Roslan, mengapa kamu selalu tidur di dalm kelas ?”

36.
A.
“Aku akan berpindah ke rumah baru besok,” kata Ramli kepada Osman.


B.
“Aku akan berpindah ke rumah baru besok!” kata ramli kepada Osman.


C.
“Aku akan berpindah ke rumah baru besok!” kata Ramli kepada Osman.


D.
“Aku akan berpindah ke rumah baru besok” kata Ramli kepada Osman.

Soalan 37 hingga soalan 39.

Pilih perkataan berganda yang bergaris dalam ayat-ayat di bawah yang membawa maksud bilangan yang banyak.

37.
i
Pemandu itu memberhentikan keretanya serta-merta apabila ternampak ada orang melintas.


ii
Ibu Izral menyediakan lauk-pauk yang enak semasa hari jadinya,


iii
Berduyun-duyun orang datang ke pesta itu pada malam tadi.

iv
Kita mesti sayang-menyayangi di antara satu sama lain di dalam sesebuah keluarga.


A.
i  dan  ii  sahaja



B.
ii  dan  iii  sahaja


C.
ii,  iii  dan  iv  sahaja


D.
i,  ii,  iii,  dan  iv

38.
i
Sudah bertahun-tahun Zamri merantau baru sekarang beliau pulang ke kampungnya.


ii
Kenduri perkahwinan kakak dibuat secara besar-besaran.


iii
Ayah sedang membersihkan semak-samun yang terdapat di belakang rumah.


iv
Asrul sentiasa belajar bersungguh-sungguh supaya lulus dalam peperiksaan.


A.
i  dan  ii  sahaja



B.
iii  dan  iv  sahaja.


C.
i  dan  iii  sahaja



D.
ii,  iii  dan  iv  sahaja
39.
i
Kita mestilah berhati-hati ketika memandu di jalan yang licin.


ii
Penduduk Kampung Seri Wangi saling tolong-menolong di antara satu sama lain.


iii
Istana itu terang-benderang apabila tiba waktu malam.

 
iv.
Emak membuat pelbagai jenis kuih-muih untuk menyambut Hari Raya.


A.
i  dan  ii sahaja



B.
iv  sahaja


C.
i,  ii  dan  iv  sahaja


D.
i,  ii,  iii,  dan  iv  sahaja

Soalan 40 hingga soalan 41.

Pilih perkataan berganda bergaris dalam ayat-ayat di bawah yang membawa maksud berulang-ulang.

40.
i
Budak itu kerap mengetuk-ngetuk meja sehingga mengganggu orang lain.


ii
Ramli membelek-belek surat khabar itu walaupun dia tidak pandai membaca.


iii
Kereta-kereta itu punah-ranah setelah dihempap oleh tanah yang runtuh di sepanjang jalan.


iv
Suasana di dalam bilik itu menjadi kelam-kanut apabila terdengar bunyi siren keselamatan.


A.
i  dan  ii  sahaja



B.
ii  dan  iii  sahaja


C.
iii  dan  iv  sahaja



D.
ii,  iii  dan  iv  sahaja
41.
i
Orang tua itu asyik mundar-mandir di situ semenjak tadi.


ii
Budak kecil itu menangis teresak-esak setelah ditinggalkan oleh ibunya.


iii
Adik melambai-lambaikan tangannya ketika menghantar ayah pergi kerja.


iv
Warna rama-rama itu sungguh cantik.


A.
i  dan  iii  sahaja



B.
ii   dan  iv  sahaja


C.
i,  ii  dan  iii  sahaja


D.
ii,  iii  dan  iv  sahaja
Soalan 42 hingga soalan 43.

Pilih ayat yang paling sesuai sebagai jawapan kepada soalan yang bergaris.

42.
Di manakah kamu menyimpan semua barang saya ?

A.
Semua barang awak saya menyimpan di dalam almari.


B.
Ya, saya yang menyimpan semua barang awak di dalam almari.


C.
Saya simpan semua barang awak di dalam almari.


D.
Saya ada menyimpan semua barang awak di dalam almari.

43.
Bolehkah saya tinggal di sini buat sementara waktu ?

A.
Sudah tentu, saya memang sukakan awak.


B.
Boleh juga. Saya akan tinggal seorang diri.


C.
Boleh juga. Saya tidak tinggal di sini lagi.


D.
Sudah tentu. Saya pun tinggal seorang diri.

Soalan 44 hingga soalan 45.

Pilih ayat yang sama maksud dengan ayat yang bergaris.

44.
“Tolong simpan lauk itu di dalam almari. Nanti dimakan pula oleh kucing,” kata emak kepada Zunita.

A.
Emak mencegah Zunita menyimpan lauk di dalam almari takut dimakan oleh kucing.


B.
Oleh kerana kucing suka makan lauk, emak meminta Zunita menyimpan di dalam almari.


C.
Emak mengarahkan Zunita menyimpan lauk di dalam almari supaya dimakan oleh kucing.


D.
Emak menyuruh Zunita menyimpan lauk di dalam almari supaya tidak dimakan oleh kucing.

45.
Acara keramaian itu akan dirasmikan oleh Perdana Menteri sebentar lagi. Semua tetamu diminta mengambil tempat masing-masing.

A.
Perdana Menteri akan merasmikan acara keramaian itu setelah semua tetamu mengambil tempat masing-masing.

B.
Sebelum Perdana Menteri merasmikan acara keramaian semua tetamu telah diminta mengambil tempat masing-masing.

C.
Sebelum memulakan perasmian itu Perdana Menteri telah meminta tetamu mengambil tempat masing-masing.

D.
Perdana Menteri akan merasmikan acara keramaian itu setelah semua diminta mengambil tempat masing-masing.

Soalan 46 hingga soalan 50.

Pilih ayat-ayat yang menggunakan perkataan bergaris dengan betul.

46.
i
Ayah mengikat semua kayu itu dengan kuat supaya tidak terungkai.


ii
Kayu itu sangat kuat sehingga Tajul tidak dapat mematahkannya.


iii
Adik memang kuat menangis walaupun puas dipujuk oleh emak.


iv
Kami memang menulis dengan kuat supaya senang dibaca.


A.
i  dan  ii  sahaja



B.
i  dan  iii  sahaja


C.
i,  iii  dan  iv  sahaja


D.
i,  ii,  iii  dan  iv  sahaja

47.
i
Adik  adalah pusaka yang  berharga kepada ayah dan emak.


ii
Jangan semua pusaka itu dibahagi sama rata.



iii
Rumah pusaka itu ditinggalkan begitu sahaja semenjak kematian ayah.


iv
Keris pusaka itu diwarisi oleh mereka sejak turun-temurun.


A.
ii dan  iv  sahaja



B.
iii  dan  iv  sahaja


C.
i,  iii  dan  iv  sahaja


D.
ii,  iii  dan  iv  sahaja
48.
i  
Salina selalu memeriksa abang setiap hari.


ii
Dia memeriksa seluruh rumah itu sebelum menyewanya.


iii
Baginda telah memeriksa barisan kehormat sebelum merasmikan persidangan.


iv
Ramai murid akan memeriksa akhir penggal ini.


A.
i  dan  ii  sahaja



B.
ii  dan  iii  sahaja


C.
ii dan  iv  sahaja



D.
i,  ii  dan  iii  sahaja

49.
i
Sebagai ketua dia berkuasa menentukan satu-satu perkara.


ii
Semua penduduk kampung itu telah diarahkan oleh pihak berkuasa supaya berpindah.


iii
Mereka cuba berkuasa seluruh kota itu.


iv
Budak itu berjaya berkuasa orang lain supaya mengikutnya.


A.
i  dan  ii  sahaja



B.
ii  dan  iv  sahaja


C.
ii,  iii  dan  iv  sahaja


D.
i,  ii,  iii  dan  iv

50.
i
Pegawai keselamatan itu begitu tegas ketika menjalankan tugas.


ii
Semua pemandu mesti memastikan keselamatan penumpangnya ketika memandu.


iii
Semua kerja di pusat itu telah diambil alih oleh pegawai keselamatan yang bertugas.


iv
Orang itu pandai menjaga keselamatan jalan raya ketika memandu.

A.
ii sahaja




B.
iii sahaja

C.
ii  dan  iv  sahaja



D.
i,  ii  dan  iii  sahaja

